Súðavíkurhreppur
Fundargerð
14. fundur sveitarstjórnar, kjörtímabilið 2014-2018
Árið 2015, þriðjudaginn 21. apríl  kl.17:00 var haldinn auka fundur í sveitarstjórn Súðavíkurhrepps í fundarsal Álftavers að Grundarstræti 3. 

Mætt voru Valgeir Scott, Halldóra Pétursdóttir, Guðbjörg Bergmundsdóttir, varamaður Sigmundar H. Sigmundssonar, Anna Lind Ragnarsdóttir, oddviti og Pétur G. Markan, sveitarstjóri sem jafnframt ritaði fundargerð. 

Fundur settur klukkan 17:00.
Engin athugasemd gerð við boðun fundarins.
Oddviti bauð viðstadda velkomna og kynnir fyrir fundarmönnum að Stephen Midglet, forstöðumaður Melrakkasetursins vilji kynna fyrir fundinum starfsemi upplýsingamiðstöðvar í Melrakkasetrinu. 

Gert er ráð fyrir 20 mín. kynningu fyrir formlega dagskrá.
Dagskrá:
1. Verslun á Álftaveri. 

Umræða um stofnun hlutfélags um rekstur verslunar í Súðavík  í  100% eigu sveitasjóðs. 

Anna Lind Ragnarsdóttir leggur fram eftirfarandi tillögu

Sveitarstjórn samþykkir að fela sveitarstjóra að hefja 
verslunarrekstur í verslunarhúsnæðinu að Grundarstræti 3. 

Verslunin verði rekin í einkahlutafélagi sem verður í 100% eigu sveitarsjóðs og verður sveitarstjóri framkvæmdarstjóri þess.

Sveitarstjórn felur sveitarstjóra að útbúa stofngögn v/hlutafélagsins og leggja fyrir næsta sveitarstjórafund. 

Hlutafé í hinu nýja félagi verður 500.000.- og verður nafn þess Matvöruverslun Súðavíkurhrepps ehf.

Gert er ráð fyrir að sveitarsjóður láni hinu nýju félagi allt að 3 milljónum króna vegna reksturs og kaupum á lager. 
Sveitarstjóra falið að útbúa skuldabréf vegna lánsins, sem er forsenda gjörningsins og verður undirritað þegar félagið hefur verið stofnað og tekið til starfa.
Borið upp til atkvæða:

Anna Lind Ragnarsdóttir, oddviti, Pétur G. Markan og Valgeir Scott samþykkja tillöguna.

Guðbjörg Bergmundsdóttir og Halldóra Pétursdóttir hafna tillögunni eru því á móti.

Tillagan telst því samþykkt með þremur atkvæðum. Tvö atkvæði eru á móti.

Pétur G. Markan vill bóka eftirfarandi:

Brýnt er að halda áfram að leita að hentugum aðila til að koma að verslunarrekstri í Súðavík og ganga strax til samninga við viðkomandi þegar að hann finnst um að taka yfir félagið á réttum forsendum.

Haldið verður áfram að auglýsa reksturinn fyrir áhugasama aðila og sveitarstjóri vinni markvisst að því að finna rekstraraðila.

Sveitarstjórn tekur undir bókunina og samþykkir hana samhljóða.

Ekki fleira gert.

